
Die Heilige Gees en die prediking *

L. FLOOR

INLEIDING

Wanneer ons gaan soek na die verband wat daar is tussen die 
Heilige Gees en die prediking, dan moet ons ons vertrekpunt neem 
by die groot gebeurtenis van die uitstorting van die Heilige Gees op 
Pinkster. Ons sien in die boek Handelinge hoedat die bruisende 
stroom van die Heilige Gees uitmond in die bedding van die pre 
diking.
Pinkster is die verwerkliking van die koninkryk van God op aarde. 
Die heerskappy, die koningskap van Christus word sedert Pinkster 
gerealiseer deur die Heilige Gees. Deur die werking van die Heilige 
Gees word mense gebring onder die heilsame heerskappy van Chris
tus.
Op die vraag hoe die Heilige Gees die koninkryk van God op aarde 
vestig, kan daar net geantwoord word: Deur die Woord. “Het Ko- 
ninkrijk van God gaat zijn weg door de wereld op het voertuig 
van het Woord” (Ridderbos, 1968:156). Wanneer hier gespreek 
word van die Woord van God, dan moet allereers gewys word op 
Jesus Christus. Hy is die Woord van God wat vlees, wat mens ge- 
word het (Joh 1 : 1, 14). In die tweede plek is daar ook die Woord 
van God as geskrewe Woord. Die Bybel as die geskrewe Woord van 
God, is tegelyk ook die geskrewe Woord van die Heilige Gees (2 
Tim 3 : 15, 16; 2 Pet 1 :20, 21). In die derde plek is daar die evange- 
lie as die Koningswoord wat uitgaan na alle volke om die koning
skap van Christus in die wêreld te proklameer. Jesus het sy apostels 
uitgestuur om as koningsheroute te proklameer dat Hy Koning is 
van die wêreld en gesag daaroor het, Jesus stuur sy apostels uit om 
die evangelie van sy sterwe en opstanding te verkondig. Hulle is 
gevolmagtigdes van Christus en hulle woord sal wees Gods Woord 
(Coetzee, 1973:81).
In die uitoefening van sy koninklike heerskappy gebruik Christus 
dus mense wat met die Woord van God moet uitgaan om Christus 
se heerskappy te verkondig. Die predikers mag as gestuurdes nie 
met hul eie woorde uitgaan nie en hulle mag ook nie uitgaan 
in eie krag en wysheid nie. Hulle moet getuig in die krag van die 
Heilige Gees (Luk 24:49).
Die vraag is: hoe doen die Heilige Gees hierdie kragvolle werk van 
die verkondiging? Word die dunamis van die Gees aan die predi- 
Icing verbind of word hierdie krag aan die prediker verleen? Of 
gaan die krag van die Gees sowel saam met die prediker as met 
die prediking? Is hierdie krag permanent aanwesig daar waar ge-

preek word en is hierdie krag ook waarneembaar en meetbaar? Kan 
ons, mag ons en moet ons hierdie krag ervaar wanneer ons besig 
is met die Woordverkondiging? Ten einde hierdie vrae te kan be- 
antwoord wil ek graag eers ’n dogmatiese verkenning maak, daarna 
’n paar eksegetiese oorwegings aanbied om tenslotte te kom tot 
enkele praktiese toepassings.

DOGMATIESE VERKENNING

Alvorens ons die Nuwe Testament oopmaak om te kyk hoe die 
Heilige Gees in die prediking en deur die prediker werk, is ’n duik 
in die dogmatiek noodsaaklik om te sien hoe in die geskiedenis van 
die kerk met die probleem van die verhouding tussen die Heilige 
Gees en die prediking geworstel is. Om ’n regte siening te kry op 
die relasie tussen die Heilige Gees en die prediking is dit noodsaak
lik om eers te kyk na die breër agtergrond van die verhouding van 
Woord en Gees. Daar is die eeue deur in die teologie baie geworstel 
met hierdie probleem. Daar was altyd ’n groot verskil van opinie 
oor die efficacia, die krag van die Woord van God.
Daar loop duidelik twee lyne deur die geskiedenis. Aan die een 
kant is daar die nomisme wat vanaf die Judalsme via die Pelagia- 
nisme deurloop tot die rasionalisme. Op hierdie nomistiese lyn 
val die klem baie sterk op die verstandelike, sedelike of selfs esle- 
tiese werking van die Woord waarby ’n besondere, bonatuurlike 
krag van die Heilige Gees eintlik as oorbodig beskou word (War
field. 1897:7 e.v.) Ook die Rooms-Katolike teologie bevvecg op 
hierdie spoor deur die geloof slegs te beskou as ’n historiese toe- 
stemming, ’n verstandelike aanvaarding, terwyl die Heilige Gees 
eers meegedeel word deur die sakrament (Bavinck, 1929:508). 
Teenoor die nomisme kry ons in die teologie die antinomistiese 
standpunt met betrekking tot die verhouding van Woord en Gees. 
Op hierdie lyn beweeg byvoorbeeld die Anabaptiste wat alles ver- 
wag van die werking van die Heilige Gees en wat die Woord slegs 
as lets uitwendigs beskou (Bavinck, 1930:436).
Die Reformasie het sowel teenoor die nomisme as die antinomisme 
standpunt ingeneem en met nadruk gestel dat die Woord alleen on- 
genoegsaam is. Die Heilige Gees kan wel sonder die Woord werk, 
maar die algemene reël is dat die Gees saamwerk met die Woord 
(Krusche, 1957 : 231). Sowel die Lutherse teoloë as die Gereformeer- 
des het sterk klem gelê op die eenheid van Woord en Gees. Tog is 
daar ’n verskil van siening oor die karakter van daardie eenheid. 
In die Lutherse teologie is die verhouding van Woord en Gees ge- 
formuleer met die uitdrukking dat die Gees per verbum, deur die 
Woord as ’n instrument werk, terwyl.in die Gereformeerde teologie 
die verhouding gewoonlik met die uitdrukking cum verbo geformu- 
leer is. Die Gees gaan saam met die Woord (Bavinck, 1930:437). 
In die Lutherse ortodoksie vind ons baie sterk ’n Gees-immanente 
Woordbeskouing (Krusche, 1957:227).
Calvyn stel wel met groot nadruk dat die Gees met ’n onverbreek- 
like band aan die Woord verbind is (Serm. Act 2, 1-4: “le S. Esprit 
est conioint comme d’un lieu inseparable avec la parole qui se 
preche”), maar tegelyk wys hy op ’n bykomende werking van die

Heilige Gees in die iiarte van hulle wat tot bekering en geloof kom. 
In sy kommentaar op Matt sê hy van die Woord: “est ergo semper 
evangelium potentia fructuosum semen, sed non actu” (Komm. Matt 
13 : 19). ’n Calvynkenner het hieruit afgelei dat Calvyn daarop wys 
dat die Heilige Gees die Woord begelei (vgl. Goumaz, 1917 : 321: 
“L’Esprit qui accompagne la parole”). 0ns vertolk Calvyn verkeerd 
wanneer ons oordeel dat volgens Calvyn die Woord slegs uiterlik 
en die Gees slegs innerlik sou ŵ erk. Daar is geen dualisme in Cal
vyn se siening oor die verhouding van Woord en Gees nie. S. Greij- 
danus het hom ook indringend besig gehou met die problematiek 
van die verhouding van Woord en Gees. Hy stel dat daar deur en by 
die prediking ’n vi^erking van die Heilige Gees moet kom om by die 
mens die hart oop te maak (vgl. Faber, 1948: 154). Hierdie “bijko- 
mende w'erking” verander nie die evangelie nie, maak dit nie vol 
of kragtig nie, maar dit bewerk dat die prediking ingang vind in 
die hart tot ’n heilsame uitwerking (vgl. Faber, 1948:183, 184). 

Die Bybel en ook die ervaring leer ons dat die Woord van God nie 
altyd dieselfde uitw^erking het nie. God se Woord is vir die een 
tot ’n val en vir die ander tot ’n opstanding (Luk 2:34), vir die 
een ’n lewensgeur en vir die ander ’n doodsreuk (2 Kor 2 : 14 -16).

EKSEGETIESE OORWEGINGS

Wanneer ons die Nuwe Testament oopmaak, dan is dit belangrik 
om in die eerste plek te let op die prediker en sy posisie alvorens 
ons gaan kyk na wat oor die prediking gesê word. Uit die locus 
standi van die prediker kan ons naamlik al iets aflei met betrekking 
tot die verhouding van die Heilige Gees tot die prediking.
Die verkondigers van die Woord van God staan in die Nuv/e Testa
ment in ’n tweevoudige posisie. Dit word vir ons duidelik wanneer 
ons na hulle kyk vanuit die versoening wat Christus bewerk het. 
Enersyds is die verkondigers van die evangelie self voorwerp van 
God se versoening in Christus Jesus. Wat dit betref staan hulle aan 
die ontvangkant. Maar aan die ander kant is hulle wat met God 
versoen is ook bedienaars van die versoening. In daardie funksie 
staan hulle aan die geekant. Ons vind hierdie tweevoudige posisie 
van die predikers baie duidelik in die Skrif.

In 2 Kor 5 : 18, 19 skrywe Paulus:

“Dit alles is die werk van God.

Hy het ons deur Christus met Homself versoen
en aan ons die bediening van die versoening toevertrou.

Die boodskap van die versoening bestaan daarin
dat God deur Christus die wêreld met Homself versoen het
en die mense hulle oortredinge nie toereken nie.

Die boodskap van versoening het Hy aan ons toevertrou.”

Die apostel gebruik in hierdie verse ’n parallelisme om met groot 
klem sy boodskap oor te dra. God bring in Christus die versoening 
tot stand. Deel van sy versoenende daad is om diensknegte vir die 
bediening daarvan aan te stel. Die diensknegte wat die versoening 
moet verkondig, is hulle wat self ook in die versoening mag deel.

Paulus is in hierdie perikoop besig om sy gesaghebbende optrede 
aan die gemeente te verduidelik. Teenoor enige sogenaamde self- 
aanbeveling waarvan hy beskuldig word, plaas die apostel God wat 
die groot Inisiatiefnemer is. Hy is die bron van alle genade wat 
eerstens die versoening bewerk, maar tweedens ook vir die bedie
ning daarvan sorg.

God het die inisiatief geneem nie net in die versoening self nie, maar 
ook vir die bediening daarvan sorg gedra. Die diens bestaan uit 
die prediking van die versoening, ’n gedagte wat deur die gebruik 
van die parallelisme in verse 18 en 19 besonder beklemtoon word 
(De Klerk, 1983 ; 291). Hulle wat objekte is van God se versoening, 
word subjekte van die verkondiging van die versoening. “Dat is 
het geheimzinnige van al Gods doen, Hij maakt elk voorwerp van 
den beginne af tot mee-onderwerp .. .  het ligt opgesloten in het 
wondere doen van God, dat Hij elk object tot subject maakt” (Ba 
vinck, 1954:53).

Die prediker is dus self ten nouste betrokke by dit wat hy moet 
verkondig. Hy kan nie koud klinies die verkondigingswerk verrig 
nie. Daardie persoonlike betrokkenheid by die inhoud van die ver
kondiging moet altyd ’n baie belangrike voorveronderstelling by 
alle prediking bly.

’n Tweede saak met betrekking tot die verkondiger in die Nuwe 
Testament is die beklemtoning van sy totale magteloosheid wanneer 
dit by die resultaat van sy arbeid kom. Paulus was enersyds diep 
oortuig dat hy van God geroep was om die heerlike werk van die 
versoening te verrig. Maar aan die ander kant vind ons by hom ’n 
absolute voorbehoud as dit kom by die resultaat van sy arbeid. Hier
die voorbehoud bring hy tot uitdrukking in die sg. deur-motief. 
Op verskillende plekke (1 Kor 16 : 9; 2 Kor 2 : 12; Kol 4 : 3) skrywe 
hy oor ’n deur wat vir die verkondiging van die evangelie oopge-



maak moet word. Hierdie deur word in Hand 14 : 27 die deur van 
die geloof genoem. Die genitief is hier ’n deskriptiewe genitief. 
Geloof gee toegang tot die ewige lewe. Paulus besef dat hy self nie 
by magte is om daardie deur oop te maak nie. Slegs God kan dit 
doen. Dit is God wat “die Moglichkeit schenkt, glaubig zu werden” 
(Jeremias, 1950:174). God maak hierdie deur oop deur die krag 
van die Heilige Gees. Hierdie wete gee Paulus ’n diep besef van 
afhanklikheid in sy verkondigingswerk en dit spoor horn aan tot 
voortdurende gebed. Hy is afhanklik van die Heilige Gees.
Wanneer ons vervolgens oorgaan van die prediker na sy prediking, 
dan word ons getref deur ’n noue band tussen die Heilige Gees 
en die prediking. Die Woord wat verkondig word, is die Woord van 
die Gees. In die brief aan die Hebreërs (3:7; 9:8; 10:15) word 
die Heilige Gees geteken as die een wat die Woord van God spreek. 
“De Heilige Geest neemt dat woord als het ware opnieuw in de 
mond. En aldus spreekt Hij, Hijzélf, ook de kerk van vandaag 
werkelijk en krachtig toe. Hij spreekt, betuigt en getuigt alzoo alle 
eeuwen door tot op den jongsten dag” (Veenhof, 1946:42). Wan
neer gepreek word, dan is dit die Heilige Gees wat spreek. Wie na 
die prediking luister, luister na die Heilige Gees.
Vervolgens word in die Nuwe Testament prediking as die spreke 
van die Heilige Gees omskryf as ’n krag van God tot redding van 
elkeen wat glo (Rom 1 : 16). Die verkondiging van die evangelie 
is dus in staat om lewensverandering by mense te bewerk en die 
geloof is die enigste kanaal waardeur die krag van God werk (De 
Klerk, 1986 :29). Die evangelie is “God’s power producing salvation 
in us” (Lloyd-Jones, 1985:282). Die krag, die dunamis waarop 
Paulus hier wys, is die krag van die Heilige Gees. In die Nuwe 
Testament vind ons ’n allernouste verbinding tussen Gees (Gr. : 
pneuma) en krag (Gr. : dunamis). In verskillende gedeeltes van 
die Nuwe Testament word dunamis en pneuma selfs as sinonieme 
beskou (Mark 5:30; Luk 1:17, 35; 4:14; 5:17; 6:19). Uit die 
Nuwe Testament is dit duidelik dat Christus en sy Gees die red- 
dende geloof nie anders as deur die krag van die verkondigde 
Woord bewerk nie (vgl. Rom 15:19; 2 Kor 6: 7). Wanneer ons 
gaan soek na die verhouding wat daar is tussen die Heilige Gees 
en die prediking, dan kan daar vier verhoudingsmomente genoem 
word:

1. die Heilige Gees openbaar die inhoud van die prediking
2. die Heilige Gees onderrig die predikers
3. die Heilige Gees is kragtig in die prediking teenwoordig
4. die Heilige Gees getuig saam met die prediking (De Klerk, 

1983 : 419; 1983 : 31).

In die eerste plek is dit die Heilige Gees wat die inhoud van die 
prediking openbaar. Die evangelie wat verkondig word, is nie van 
menslike oorsprong nie, dit is nie ’n produk van menslike ontwik- 
keling nie, maar dit is deur die Heilige Gees geopenbaar. In hier
die verband noem Paulus die Heilige Gees “die Gees van wysheid 
en van openbaring” (Ef 1 : 17). Die inhoud van die openbaring is 
Jesus Christus, die opgestane Seun van God. Die Heilige Gees skenk

aan die gemeente die openbaring van God soos dit in die Skrifte tot 
uiting kom. Die heilswerk wat God deur Jesus Christus bewerk 
het, word deur die Heilige Gees geopenbaar en wel met woorde 
wat die Heilige Gees leer (1 Kor 2 : 13).
In die tweede plek gee die Heilige Gees ook ’n dieper insig in die 
kennis van God. Hy is by uitstek die een wat die predikers wil be 
gelei by hul preekmaak, want deur sy werk word die verkondigers 
gebring tot groter geestelike insig in die omvang van God se heils
werk (Ef 1 : 17-20; 3 : 18). Ten opsigte van die prediking moet ons 
hier dus twee gesigspunte onderskei: Hy is die Gees van openbaring, 
Hy lei ons tot die aanvaarding van die heilswerk van Christus. Maar 
Hy is ook die Gees van wysheid. Hy lei tot ’n dieper insig in die 
Godsopenbaring.
In die derde plek wil die Gees ook kragtig in die verkondiging teen- 
woordig wees. Paulus verbind die krag van die Gees aan die predi
king. Wat absoluut op die voorgrond staan, is dat hierdie krag ’n 
ervaarde werklikheid is. Paulus was bewus dat hierdie krag in horn

gewerk het. Die krag van die Heilige Gees is in die prediker teen- 
woordig, maar tegelyk ook in die prediking werksaam. Enersyds 
verbind die apostel die krag van die Heilige Gees aan sy persoon, 
maar andersyds ook aan sy prediking.
Op verskillende plekke getuig Paulus van hierdie krag.
In 1 Kor 2:1-5 gaan die apostel breedvoerig in op die werk van 
die Heilige Gees met betrekking tot die prediking.
Hierdie perikoop bestaan uit tviree dele soos blyk uit die gedagte- 
struktuurontleding:
In die eerste deel van hierdie perikoop (v. la-2b) handel Paulus 
oor die inhoud van sy prediking. Hy gebruik dan die patroon van 
’n omgekeerde parallelisme.
In die tweede deel (v. 4a-5b) behandel hy weer met die struk- 
tuurpatroon van ’n antitetiese parallelisme die aanbieding van sy 
prediking.
Met die formulering: ek het my voorgeneem (Gr; ekrina) “sê hy 
dat hy as’t ware sy prediking met betrekking tot inhoud en vorm 
deeglik geëvalueer het” (De Klerk, 1983:193). Dit is eienaardig 
dat Paulus in v. 4 ’n onderskeid maak tussen sy rede (Gr. : logos) 
en sy prediking (Gr.: kerugma). Waarskynlik bedoel hy dan met 
rede (logos) die inhoud van sy verkondiging en met prediking (ke
rugma) die openlike verkondiging (Grosheide, 1932:90). Morris, 
(1975:52) verklaar beide woorde as “the matter” en “the manner 
of the preaching”.
Vir Paulus is sowel die inhoud van die prediking belangrik as die 
aanbieding, die openlike verkondiging.
Die apostel het hierdie perikoop in ’n hegte struktuurpatroon saam- 
gestel waarin eers die inhoud van sy prediking ter sprake kom en 
dan staan Christus, die Gekruisigde, sentraal. Wanneer in die twee
de deel die aanbieding van die prediking aan die orde kom, dan val 
die voile nadruk op die Heilige Gees.
Paulus is oortuig dat wanneer hy preek die Heilige Gees aan die 
werk is. Die Heilige Gees lewer deur middel van sy krag die bewys 
dat God deur Paulus se prediking werk. Die uitdrukking “in die 
betoning van Gees en van krag” kan ook verklaar word as “deur 
die kragvolle werking van die Heilige Gees”. Daar is in Paulus se 
prediking ’n kragtige demonstrasie van die aanwesigheid en die 
werking van die Heilige Gees (Hodge, 1959:32). Want die resul- 
taat van die kragtige werking van die Heilige Gees in Paulus se 
prediking is dat dit mense tot geloof, bekering en ’n nuwe lewe 
bring. “Paul firmly believed only in this powerful demonstration 
of the Spirit in preaching. That is the only thing which makes preach
ing ‘the word of God’ (1 Tess 2 : 13). So Paul repeats the word 
‘power’ (v. 4b and 5b). This utter dependence on the power of the 
Spirit of God can only be learned when one starts to learn not to 
rely upon oneself” (Jung, 1986:213).
In 1 Tess 1 : 5 borduur die apostel op hierdie tema voort. Hy ver
klaar daar dat sy eie prediking aan die Tessalonisense ’n verkon
diging was met krag en deur die Heilige Gees en met groot oortui- 
ging-
Gees en krag is hier ook soos in 1 Kor 2 :4 gekoppel. Die datief is

duidelik instrumenteel en leer dat die verkondiging van die Evange
lic aan “die operasie, die kraguitoefening van die Heilige Gees toe 
te skryf is” (De Klerk, 1983 : 348). In hierdie teks lyk dit of die 
dunamis van die Gees sowel aan die prediking verbind is (prediking 
met of in krag), asook aan die persoon van die prediker, ŵ ant die 
apostel het in voile versekerdheid, in voile oortuiging (Gr. : plero- 
phoria) gespreek. Hierdie oortuiging is ’n onmiddellike uitwerking 
van die Gees se teenwoordigheid in die hart van die prediker. Hy 
het die versekerdheid in sy hart dat terwyl hy preek, die krag van 
God aan die werk is. Hierdie voile versekerdheid, die voile oortuiging 
is “an immediate effect of the Spirit’s presence in the hearts of the 
ambassadors” (Hendriksen, 1955:51).
Nog uitvoeriger wys die apostel op die krag van God in die predi 
king in Kol 1 : 29 wanneer hy skrywe: “Daarvoor span ck my ook in 
en beywer ek my met die krag wat Hy gee en wat kragtig in my 
vî erk.” Die apostel span hom in en hy beyŵ er hom met krag. Hier 
die krag is van God afkomstig. Paulus gebruik hier vir krag die 
woord energeia. Hierdie woord word in die Nuwe Testament byna 
altyd vir goddelike en demoniese werkinge gebruik (Bertram, 19Í35 : 
649). Deur die krag wat die apostel ontvang, kan hy met dunamis, 
met mag werk, want dit is ’n werking vol dinamiek en kragtige 
aandrywing.
Die krag wat Paulus ontvang by sy verkondiging, maak hom nie lui 
nie. Inteendeel, hy span hom in en hy beywer hom. Hy gebruik 
twee Griekse werkwoorde waarvan die eerste een beteken dat hy 
harde arbeid verrig. Die werkwoord wys op die arbeid van ’n tui- 
nier wat graafwerk verrig (De Klerk, 1983:344). Bruce noem die 
werkwoord “a strong word, implying toil to the point of weariness 
or exhaustion” (1957:221). Die tweede werkwoord wat Paulus ge
bruik is ontleen aan die atletiek. Dit dui op ’n wedstryd, ’n worstel- 
stryd.
Dit is belangrik om daarop te let dat die werk van die Heilige Gees 
in prediker en prediking, die werk van die prediker nie oorbodig 
maak nie. 0ns hoor hier hoedat Paulus volgens sy eie getuienis 
hom inspan en beywer in die werk van die verkondiging. Hy ver- 
klaar egter dat hy dit nie in eie krag doen nie, maar met die krag 
wat Christus gee en wat kragtig in hom werk. “Ook hier is duidelik 
dat perspirasie (sweet en harde werk) en inspirasie (leiding en 
motivering deur God) hand aan hand gaan (Van Rensburg, 1984 : 11). 
In die vierde plek sien ons ook dat die Heilige Gees saam met die 
prediking getuig. Deur die kragtige getuienis van die Heilige Gees 
in die prediking het die verkondiging ’n groot uitwerking. Ek gaan 
hier verby aan die pragtige materiaal wat B. J. de Klerk in hierdie 
verband versamel het (1983:336-401), maar ek wil slegs enkele 
sake uitlig.

Daar is volgens die Nuwe Testament ’n tweevoudige uitwerking 
wat die prediking uitoefen. Die kragtige Woord wat die predikers 
verkondig, het ’n uitwerking op die gelowiges. Hulle ontvang die 
Woord deur die werking van die Gees met blydskap en verwelkom 
dit in hulle binneste (1 Tess 1:6). Die Gees bewerk deur die pre
diking dat die gelowiges steeds meer die omvang van Gods heils-

werk vir hulle gaan verstaan. Hy is ook die Bewerker van die 
innerlike versterking en Hy bewerk die geestelike vrug. Hy bring 
deur die verkondiging ’n radikaal nuwe lewenswandel tot stand 
in die gelowiges.
Maar die Gees openbaar die krag van God nie alleen tot behoud 
nie, maar ook tot verderf. Die uitwerking op ongelowige en onge- 
hoorsame hoorders is dat hulle hulle steeds meer verhard. Dit 
het die uitw^erking dat hulle self die kanaal sluit om die geregtig- 
heid van God te ontvang en daarom kan hulle die ryk beloftes 
van God nie beërwe nie (De Klerk, 1986 ; 31).

PRAKTIESE TOEPASSING

Wanneer ons tenslotte uit ons eksegetiese oorwegings ’n paar lyne 
na die praktyk wil trek, dan is die eerste saak wat sterk na vore 
kom die feit dat elke prediker absoluut en volledig van die Heilige 
Gees afhanklik is. Sonder die Heilige Gees kan ons niks doen nie. 
A1 het ons die beste kommentare, ook al is ons toegerus met ’n 
helder verstand, ook al het ons die vermoë om goed te kan stu- 
deer, sonder die Heilige Gees beteken ons arbeid rondom die ver
kondiging niks nie.
Die besef dat ons by ons preekvoorbereiding volledig van die Hei
lige Gees afhanklik is, beteken nie dat ons nie meer hoef te stu- 
deer nie. Inteendeel! Maar ons moet dit nie van ons kommentare, 
ons homiletiese werke, ons studie en inspanning verwag nie. Ons 
moet leer om al ons hoop en verwagting op die Heilige Gees te stel. 
Nou het ons die belofte van die hulp en bystand van die Heilige 
Gees. Daarop moet ons vertrou en met daardie beloftewoord van 
die Gees wat by ons en in ons wil woon en werk (Joh 14: 17).
In die tweede plek moet ons leer om te glo in die volledige soewe- 
reiniteit van die Heilige Gees. Ons kan nie oor die Gees van God 
beskik nie. Luther het in sy prediking en teologie altyd besonder 
sterk “die freie Herrschaft des Geistes” of “die freie Souveranitat 
des Geistes” beklemtoon. God kan alleen deur sy Gees deur middel 
van die prediking die deur oopmaak, die mense bring tot geloof 
en gehoorsaamheid. Daarom is daar ’n diep afhanklikheid teenoor 
die Heilige Gees in ons harte en lewens nodig.
In die derde plek moet elke prediker onthou dat die Gees van 
Jesus Christus die Heilige Gees is. Wanneer daar ’n slordige lewens
wandel by ons is, wanneer ons bepaalde sondes koester, wanneer 
ons hoogmoedig en eergierig is, dan kan die Heilige Gees ons nie 
gebruik nie. In hierdie verband het J. J. van der Walt die vraag 
gevra: “Worstel ons predikers nie te veel met die Bybelteks en 
met die mense en gans te min met God nie (1938; 16). Ons bestee 
(tereg) baie tyd aan preekvoorbereiding, maar gee ons wel vol- 
doende aandag aan die voorbereiding van die prediker?
In die vierde plek is die gebed om die insig van die Gees in die 
Woord en om die krag van die Gees by die prediking onontbeerlik. 
Wanneer die apostel Paulus in Ef 6 : 18 - 20 op die belangrike saak 
van die gebed wys dan beklemtoon hy twee sake. Dit kom sterk 
aan die lig wanneer ons let op die strukturele opbou van hierdie 
perikoop:

Description vs Greek Text (Eph 6 : 18 -20)

6m náoTií; npooeuxfÍQ kqí 
6Eiioeco(;
npooeu^^ónEvoi év TtavTÍ Kaipw 

év TlVEÚnaTl.
• • • • • • • •
Koi Eii; oOtó dypunvoOvTEi; êv 
TtÓOl] npOOKapXEpf|OEl 
Koi Seiíoei TiEpi návTCúv Ttóv áyícDv 
KQÍ (Seiíoei) Onfep é^oO 
ïva  noi So0^ Xóyoí;
év ávOÍ^El TOO OTÓnaTÓÍ nou,
Êv n a p p iio íg  YVMpíoai 
* * * « *
TÓ HUOTIÍplOV TOO EOaryEXÍOU,

OnÉp oú TtpooPEÚw év áXúoEi, 
ïva  év aÚTW n a p p tio iá o n a i
wq 6eï he XaX.fioai

Hierdie gedeelte kan in twee dele verdeel word:

1. Algemene gebedsaanwysings
1.1. ’n algemene voorskrif vir gebed (v. 18a - 18c)
1.2. ’n algemene versoek om voorbereiding (v. 18d)

2. Besondere gebedsaanwysings
2.1. Paulus se versoek om voorbidding met die oog op die boodskap 

(V. 19).
2.2. Paulus se versoek om voorbidding met die oog op verkondiging 

van die boodskap (v. 20).
Paulus vra wanneer dit by sy prediking kom om ’n tweevoudige 
voorbede. Ten eerste vra hy die voorbede sodat aan horn ’n woord 
gegee mag word. Dit is voorbede in verband met die preek, die 
inhoud van die verkondiging, die boodskap wat oorgedra moet 
word.
Maar dan vra hy vervolgens ook die voorbede van die gemeente in 

verband met die bring van die boodskap, die verkondiging van 
die preek.
Paulus is diep oortuig dat altwee noodsaaklik is: gebed met be- 
trekking tot die voorbereiding van die preek, ^maar ook gebed met 
die oog op die oordrag van die preek aan die*hoorders (vgl. Jung, 
1986:193).
“Niemand kan bloot deur wetenskaplike werk (eksegese, homiletiek) 
sonder vervulling met die Gees Chrlstus tot galigheid aan mense 
effektief verkondig nie; ewemin sonder grondige studie, want die 
Gees werk deur ons met die Woord” (Van der Walt, Í983 : 14).

